
Transport tizimi — zamonaviy dunyo harakatlanish tizimining ajralmas
gismi bo‘lib qolmoqgda. Bu tizimning eng asosiy elementi — insonlardir. Mavjud
sharoitda insonsiz transportni tasavvur qilib bo‘lmagani kabi yo‘lovchilarni
hisobga olmay turib, transport tizimini rejalashtirish ham mumkin emas.

Ta’kidlash  joyizki, bugun nafagat Toshkent shahri, balki
respublikamizning deyarli barcha viloyatlaridagi transport tizimining ahvoli
gonigarli emas. Aynigsa, shaxsiy avtomobillar soni va aholi soni tobora ortib
borayotgani bois transport masalasi Toshkent shahrining eng og‘rigli
muammolaridan biriga aylanib ulgurdi. So‘nggi 10 yilda poytaxtda avtomobillar
soni ikki baravardan ziyodrogga oshgani, boz ustiga, jamoat transporti yo‘nalish
tarmoqglari o‘tgan asrning 80-yillarida tuzilgani, ammo shu vaqtga gadar
mukammal tarzda gayta ko‘rib chigilmagani, ogibatda shahar jamoat transporti
tizimida jiddiy muammolar yig‘ilib qolgani mavjud vaziyatni tobora
murakkablashtirmoqgda.

Tor va keyinchalik toraygan yo‘llar, shuningdek, chorrahalar eng yugori
darajadagi tirbandlik kuzatiluvchi joylardir. Aynigsa, ma’lum bir nugtadan keyin
gatorlarining soni kamayib, torayib boruvchi yo‘llarda tirbandlik yuzaga kelishi
mugarrar. Shuning uchun yo‘l rejalarini tuzishda mana shunday tor og‘izli
yo‘llardan iloji boricha qochishga urinilgani ma’qul.

Asosiy yo‘llarimizning avtomobil zichligini ko‘tara oladigan darajada
keng emasligi ham yana bir muammodir. Bunday tor yo‘llarda ko‘rilishi lozim
bo‘lgan muhim ehtiyot choralaridan biri —transport vositalari yo‘l chetiga qo‘yib

ketilishining oldini olish va buni nazorat gilishdir.

Chorrahalarimizning turli  yo‘nalishlardan keladigan avtomobillar
ogimiga javob bera olmasligi ham jiddiy noqulaylik tug‘diradi. Shu bois,
chorrahalarga yerosti yo‘llari yoki estakada (transport vositalari va piyodalar
uchun mo‘ljallangan yo‘llar yer sirtidan ma’lum balandlikda o‘tkaziladigan
inshoot; ko‘prik — tahr.) qurish orgali turli marshrutlardagi avtomobil yo‘llari
kesishishining oldini olish mumkin.

Avtomobillar turar joylarini keo‘paytirish. Park and Ride tizimini
rag‘batlantirish Katta shaharlarda, xususan, poytaxtda avtotransportlar soni
ko‘payishi avtomobil to‘xtash joylarining ortishi bilan parallel emas. Tabiiyki,
«stoyankarlarning yetarli emasligi yo‘llarda nogonuniy to‘xtab turish holatlari
ko‘payishiga olib keladi. Bu holat o‘z navbatida, transport bilan bog‘liq

muammolar yanada murakkablashishiga sabab bo‘ladi.

Aksariyat mamlakatlarda, masalan, Angliyada, shuningdek, Turkiyaning
Istanbul shahrida Park and Ride tizimi orgali bu muammoga yechim topishga va
bu bilan odamlarni jamoat transportiga yo‘naltirishga alohida e’tibor garatiladi.
Park and Ride tizimiga ko‘ra, shahar markaziga mashinada boradigan insonlar
avtomobillarini jamoat transporti stansiyalarida joylashgan bepul yoki
chegirmali avtoturargohlarda qoldirib, yo‘lning qolgan gismini jamoat
transportida davom ettirishadi. Albatta, bu tizimdan foydalanish orqali
yo‘llardagi tirbandlikni kamaytirish mumkin.

Qolaversa, ko‘p qavatli yoki yerosti avtoturargohlar insho etish,
shuningdek, yangi turar joylarda avtoturargohlar qurilishini majburiy holga
keltirish mavjud ehtiyojlarni qgondirish bilan bir qgatorda kelgusida
avtotransportlar sonining ko‘payishiga javob beruvchi infratuzilma yaratilishi
uchun asos bo‘ladi.

Yer osti to‘xtash joyi ko‘plab binolar uchun jozibador variant bo‘lgan bir
gator afzalliklarga ega.

Joyni tejash: yer osti avtoturargohi bino ostidagi bo‘sh joydan
foydalanishga imkon beradi, bu aynigsa yer cheklangan shaharlarda gimmatlidir.
Bu mavjud maydondan maksimal darajada samarali foydalanish va to‘xtash

joylari sonini ko‘paytirish imkonini beradi.

Yaxshilangan shahar muhiti: yer osti to‘xtash joyi ko‘chalarda to‘xtab
turgan mashinalar sonini kamaytirishga yordam beradi, bu esa shahar mubhitini
yaxshilaydi. Sirtda avtomobillarning yo‘qligi piyodalar uchun joyni yaxshilaydi,
obodonlashtirish  uchun ko‘proq imkoniyatlar yaratadi va harakatni

osonlashtiradi.

